
            ᑐᓴᒐᒃᓴᖅ 
   

 

 
ᓄᓇᕗᑦ ᒐᕙᒪᑎᐊ ᐋᕿᒃᓱᐃᓚᖓᔪᑦ ᓄᑖᓂᒃ  

ᐊᖑᓇᓱᒃᑎᓄᑦ ᐃᑲᔪᖅᓴᕈᑎᓂᒃ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 11, 2001) - ᐃᑯᐱᕕᓕᕆᔨᒃᑯᑦ ᒥᓂᔅᑕᖓ ᐅᓛᔪᖅ ᐊᑭᓱᒃ 
ᖁᕕᐊᓐᓂᕋᓚᐅᖅᑐᖅ ᑕᐃᒪᖓᓂᑦ ᖃᐅᔨᓴᖅᑕᐅᔪᑕᐅᖃᑦᑕᖅᑐᑦ ᐊᖑᓇᓱᒃᑎᓄᑦ ᐃᑲᔪᖅᓴᕈᑏᑦ 
ᓄᑖᖑᕆᐊᖅᑎᑕᐅᓂᐊᓕᕐᒪᑕ ᐃᒻᒥᒃᑰᖓᔪᓂᒃ ᐊᖑᓇᓱᒃᑎᓄᑦ ᐋᕿᒃᓱᖅᑕᐅᓯᒪᔪᓂᒃ 
ᐱᕙᓪᓕᐊᑎᑦᑎᓚᖓᓕᕐᒪᑕ ᐊᑐᖅᑕᐅᒍᓐᓇᖅᑐᓂᒃ ᒫᓐᓇ ᓄᓇᕗᒥ ᑮᓇᐅᔭᒃᓴᐅᑎᒋᔭᐅᔪᓄᑦ 
ᐃᓕᖓᓂᖃᑦᑎᐊᕐᓂᖅᓴᐅᔪᑦ. 
 
ᐸᕐᓇᐃᔪᑎᓕᐅᖅᑕᐅᕙᓪᓕᐊᓂᐊᓕᖅᑐᑦ ᑕᒪᑐᒪᓂ ᑕᖅᑭᑦᑎᓐᓂ ᑲᑎᒪᒻᒫᕐᒥ ᐃᓕᓴᐃᓕᖅᐸᑕ 
ᐃᑯᐱᕕᓕᕆᔨᒃᑯᑦ ᐃᓚᐅᑎᓪᓗᒋᑦ ᓄᓇᕗᑦ ᑐᙵᕕᖕᒥᐅᑦ, ᓄᓇᓕᐅᖃᑎᒌᕕᐅᔪᓂ ᐆᒪᔪᓐᓂᐊᖅᑏᑦ 
ᑎᒥᖁᑎᖏᑦ., ᐊᖑᓇᓱᒃᑏᓪᓗ ᒥᑭᒋᐊᓐᓂᐊᖅᑏᓪᓗ ᑎᒥᖁᑎᖏᑦ. 
 
ᐃᓱᒻᒥᕈᑕᐅᓕᓚᐅᕐᒪᑕ ᓄᑖᒥᒃ ᐊᖑᓇᓱᒃᑎᓄᑦ ᐃᑲᔪᖅᓴᕈᑎᓕᐅᕈᒪᓪᓗᑎᒃ 
ᐅᓂᒃᑳᓕᐅᕈᑕᐅᓚᐅᖅᑎᓪᓗᒋᑦ ᓄᓇᓕᖕᓄᑦ ᐳᓚᕋᑲᑕᒍᑕᐅᔪᕕᓃᑦ ᓄᓇᕗᒥ ᐃᐳᓗᒥ ᒪᐃᒥᓗ 
ᓴᖅᑭᒻᒪᑕ.  ᐅᓂᒃᑳᓕᐅᓚᐅᕐᒪᑕ, ᖃᐅᔨᓴᖅᑏᑦ ᑲᑎᒪᔨᖏᑦ ᑕᖅᑭᐅᓚᐅᖅᑐᒥ ᔫᓐ ᐃᓱᓕᓕᖅᑎᓪᓗᒍ, 
ᐊᒃᓱᕉᑎᖃᖅᖢᑎᒃ ᓄᓇᕗᒥᐅᓂᒃ ᐱᒃᑯᒥᒍᓱᖕᓂᖏᓐᓂᒃ ᐃᓅᓯᑐᖃᕐᒥᒍᑦ ᑮᓇᐅᔭᒃᓴᐅᑕᐅᒍᓐᓇᖅᑐᓂᒃ 
ᐸᐸᑦᑎᔪᒪᓂᖅᓴᐅᖕᒪᑕ, ᓄᓇᒥᑕᔭᓂᒃ ᐃᓅᔪᑎᖃᕐᓂᕐᒥᒃ ᑐᖕᖓᕕᖃᕈᒪᓪᓗᑎᒃ ᓄᓇᓕᖕᒥᐅᑦ 
ᐃᓅᖃᑎᒌᒍᓯᖏᑦ. 
 
"ᓄᓇᓕᖕᒥᐅᓄᑦ ᐅᖃᓪᓚᑲᑕᒍᑎᒋᖃᑦᑕᖅᑕᕗᑦ ᑐᓴᖅᐹᓪᓗᒍᑎᒋᒍᓐᓇᕋᑦᑎᒍ ᖃᓄᐃᑦᑐᓂᒃ ᓄᑖᓂᒃ 
ᒐᕙᒪᑎᒃᑯᓐᓂ ᐱᓕᕆᐊᓕᐅᕈᓐᓇᕐᒪᖔᑦᑕ ᐃᓗᐊᕐᓂᖅᓴᐅᔪᓂᒃ ᐊᖑᓇᓱᒃᑎᐅᔪᓯᕐᓄᑦ ᐅᓪᓗᒥ 
ᓄᓇᕗᒥ ᑮᓇᐅᔭᒃᓴᐅᑎᒋᔭᐅᔪᓐᓇᖅᑐᑦ ᒪᓕᒃᖢᒋᑦ.," ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. "ᐃᑲᔪᖅᓴᖅᖢᑕ 
ᑐᕌᖅᑕᐅᖁᔭᐅᔪᓂᒃ ᑕᕝᕙᓂ ᐅᓂᒃᑳᒥ ᓄᑖᓂᒃ ᒐᕙᒪᑎᒃᑯᓐᓂ ᐱᓕᕆᕕᓕᐅᓕᕋᑦᑕ 
ᑭᐅᓯᔪᑕᐅᒍᓐᓇᖅᑐᓂᒃ ᒐᕙᒪᑎᒃᑯᓐᓂ ᑮᓇᐅᔭᒃᓴᐅᑎᓂᓗ ᓄᓇᓕᖕᓂ 
ᐱᕙᓪᓕᐊᑎᑦᑎᓂᖅᓴᐅᒍᒪᓪᓗᑕ ᑮᓇᐅᔭᒃᓴᐅᑏᑦ ᐱᕙᓪᓕᐊᓂᕆᓯᒪᔭᖏᑦ ᒪᓕᒃᖢᒋᑦ ᑕᒪᑐᒪᓂ 
ᐅᑭᐅᖑᕋᑖᖅᑐᓂ ᐊᕙᑎᓂ." 
 
ᖃᐅᔨᓴᖅᑎᐅᓚᐅᖅᑐᑦ ᑲᑎᒪᔨᖏᑦ ᐅᓂᒃᑳᓕᐅᖅᓯᒪᔪᑦ ᖃᐅᔨᕚᓪᓗᒃᑕᐅᔪᕕᓂᕐᓂᒃ ᓄᓇᓕᖕᓄᑦ 
ᐳᓚᕋᑲᑕᒍᑕᐅᓚᐅᖅᑎᓪᓗᒋᑦ ᐅᑯᐊᖑᔪᔪᑦ ᒋᐳᕆᐊᓪ ᓂᕐᓗᖓᔪᖅ (ᓄᓇᕗᑦ ᑐᙵᕕᒃ), ᐴᑦ ᑏᓐ 
(ᓄᓇᕗᑦ ᑐᙵᕕᒃ), ᔫ ᑎᒍᓪᓚᕋᖅ (ᕿᑭᖅᑖᓗᖕᒥ ᐆᒪᔪᓐᓂᐊᖅᑏᑦ ᑲᑎᒪᔨᖏᓐᓂᑦ), ᐄᐳᓪ ᐊᖅᑲᖅ 

(ᑕᓗᕐᔪᐊᕐᒥᐅᑦ ᐊᖑᓇᓱᒃᑎᖏᓐᓂᑦ), ᐊᒻᒪᓗ ᔫ ᓇᐃᒍ (ᖃᒪᓂᑦᑐᐊᒥᐅᑦ ᐆᒪᔪᓐᓂᐊᖅᑎᖓᑦ). ᐲᑕ 
ᐃᑎᓐᓄᐊᖅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ, ᐃᑯᐱᕕᓕᕆᔨᒃᑯᓐᓂ, ᐃᒃᓯᕙᐅᑕᕆᔭᐅᓪᓗᓂ. 
 
ᓄᓇᓕᖕᓂ ᑲᑎᒪᔪᔪᑦ ᐅᓂᒃᑳᕆᐊᖅᑐᖅᓯᒪᓪᓗᑎᒃ ᓄᓇᕗᑦ ᒐᕙᒪᑎᖓᑕ ᐊᖑᓇᓱᒃᑎᓄᑦ 
ᐃᑲᔪᖅᓴᕈᑎᖏᓐᓂᒃ ᐅᑯᓇᓂ: ᓇᐅᔮᓂ, ᖃᒪᓂᑦᑐᐊᒥ, ᑰᒑᕐᔪᖕᒥ, ᑕᓗᕐᔪᐊᒥ, ᖁᕐᓗᖅᑐᒥ, 
ᖃᐅᔪᐃᑦᑐᒥ, ᒥᑦᑎᒪᑕᓕᖕᒥ, ᐊᒻᒪᓗ ᑭᖕᖓᓂ. 
 

- 30 - 
 
ᑐᓴᕆᐊᓪᓚᒃᑲᓐᓂᕈᒪᒍᕕᑦ ᐅᖃᓗᒍᓐᓇᖅᑐᑎᑦ ᐅᕗᖓ: 
 
ᓗᐃᔅ ᕗᐊᑯᒧᑦ 
ᐊᐅᓚᑦᑎᔨᐅᑉ ᐃᓇᖏᖅᑎᐊ, ᑐᓴᐅᒪᑎᑦᑎᔪᑎᓕᕆᔨᓂ ᐸᕐᓇᐃᔨᓂᓗ 
ᐊᖓᔪᖅᑳᒃᑯᕕᐊᓂ ᒐᕙᒪᐅᖃᑎᒌᒃᑯᑐᓕᕆᒃᑯᓐᓂᓗ 
ᓄᓇᕗᑦ ᒐᕙᒪᖓᓂ 
(867) 975-6000 
(867) 975-6099 
ᖃᕆᑕᐅᔭᒃᑯᑦ: lwalker@gov.nu.ca 


